
Аляксандр Лукашэнка 
гатовы хоць цягніком, 
хоць самалётам 
адправіць палітвязняў 
у Еўрасаюз. Як 
сцвярджаюць эксперты, 
такія казачныя 
для нашага лідара 
літасць і лагоднасць 
выкліканы магчымымі 
эканамічнымі 
выгодамі ад згаданага 
радыкальнага кроку. 

ЯкіЯ кАнсуЛьтАцыі 
пЛАтныЯ?

Падчас рабочай паездкі ў 
Магілёўскую вобласць Аляк-
сандр Лукашэнка ў родным 
Шклове вымавіў адзін з самых 
гучных сваіх спічаў, згодна 
якому месца асуджаных за 
падзеі 19 снежня не ў турме, а 
ў… Еўрапейскім Саюзе: “Калі 
там, у ЕС, хочуць іх сабе забра-

ць, то заўтра білет выпішам 
і адправім. Не пытанне — хай 
забіраюць. Калі яны такія за-
ступнікі палітвязняў, то за-
ўтра ў адзін вагон пасадзім, я 
прыму рашэнне, а я маю права 

яго прыняць, і ўсіх, і нават тых, 
хто сёння застаўся на волі і 
мычаць на плошчах [умоўна 
асуджаныя], усіх, за каго яны 
[ЕС] рупяцца, заўтра ў вагон — 
і туды. …Калі хочуць хутчэй, 
то самалёт дам. Перакінем 
імгненна, няхай забіраюць».

Матывацыя гэтага рашуча-
га намеру наступная: «…тут 
[у Шклове] ёсць калонія, зона 
ўзмоцненага рэжыму. Там год-
ныя людзі [у калоніі], і гэтым 
шалапутам [асуджаным за 19 
снежня] там няма чаго рабіць. 
Калі яны туды трапяць, то іх 
хутка прыцягнуць да парадку”.

Гэтыя высакародныя наме-
ры, са слоў А.Лукашэнкі, ніяк 
не абумоўліваюцца нейкімі 
матэрыяльнымі інтарэсамі: 
“Таргавацца з Еўрасаюзам і раз-
меньваць гэтых людзей на ней-
кія перамовы нам не трэба”. 

Паводле даных Аргані-
зацыі Аб’яднаных Нацый, 
у свеце сярэдняя коль-
касць паліцэйскіх на 100 
тысяч чалавек роўная 
прыкладна 300, у той час 
як у Беларусі аналагічны 
паказчык складае 1442 ча-
лавекі на сто тысяч жыха-
роў краіны.

У гэтым рэйтынгу пасля 
Беларусі ідзе Брунэй, дзе 
колькасць паліцэйскіх на 
сто тысяч насельніцтва скла-
дае 1074. Далей стаіць Расія. 
Заканчвае спіс Гаіці з лічбай 
63 паліцэйскія на 100 тысяч 
чалавек.

А вось у Зімбабвэ і Іране 
паліцыі, па даных ААН, няма 
наогул.

У 2010 годзе беларускай 
міліцыі цалкам давяралі 
35,9% беларусаў. Штогод 
МУС Беларусі праводзіць 
даследаванне аб даверы жы-
хароў краіны да сіл правапа-
радку. Так, згодна з даследа-
ваннем мінулага года, 35,9% 
беларусаў цалкам давяралі 
беларускай міліцыі. У 2009 
годзе гэты паказчык складаў 
36,7%. Між тым, у 2010 годзе 
9,4% беларусаў заявілі, што 
зусім не давяраюць міліцыі.

Ale.by 

БЕЛаРУСКаЯ ГаЗЕТа

ПрысПІЧыла

Еўрапейскія грошы – прычына магчымага вызвалення  
палітвязняў?

каб аформіць падпіску “тут і цяпер”, трэба адправіць смс са сваім адрасам 
на нумар 8 10 370 672 829 35 

Першыя  
ў свеце!  

Па колькасцІ  
мІлІцыянтаў

• У тагачаснай і цяперашняй прапанове да Еўрасаюза 
кіраўнік Беларусі абапіраецца на багатую савецкую трады-
цыю. Менавіта так, прымусова, быў дэпартаваны з СССР і паз-
баўлены савецкага грамадзянства лаўрэат Нобелеўскай прэміі 
па літаратуры Аляксандр Салжаніцын.

• А ў 20-х гадах прымусовая дэпартацыя была пастаўлена 
на паток, з СССР былі высланы дзясяткі выбітных навукоўцаў, 
у тым ліку філосафы Мікалай Бярдзяеў, Сяргей Булгакаў, Іван 
Ільін, Мікалай Лоскі, Піцірым Сарокін, Сямён Франк і іншыя.

• «Усё гэта відавочныя контррэвалюцыянеры, памага-
тыя Антанты, арганізацыя яе прыслугачоў і шпіёнаў... Трэба 
паставіць справу так, каб злавіць гэтых ваенных шпіёнаў, 
лавіць пастаянна і сістэматычна і выслаць за мяжу», — пісаў 
У.Ленін Ф.Дзяржынскаму ў траўні 1922 года.

• У 2008 годзе Аляксандру Казуліну было прапанавана ра-
зам са сваёй хворай жонкай з’ехаць у Германію. Ад той прапа-
новы былы кандыдат у прэзідэнты, які на той час знаходзіўся ў 
няволі, адмовіўся.

 У ТЭМУ

СТаНіСЛаў ШУШКЕвіч, БыЛы КіРаўНіК БЕЛаРУСі: 

“кАЛі ўЛАдА зВЯрэЕ, то гэтА добрАЯ прыкмЕтА”.
— У мяне, шчыра кажучы, добрае стаўленне да гэтых акцый. 

Гэта добрая ініцыятыва моладзі, якая бачыць маразм і цемра-
шальства гэтага рэжыму. Калі я ехаў з Вільні, са мною ехалі ча-
лавек 30 студэнтаў. Вырашылі, што паколькі едуць са мной, дык 
гэта едзе група на акцыю. Усіх затрымалі, і па дурноце затрымалі 
дзяўчат, якія ехалі ў Брэст. Пасля іншым цягніком адпраўлялі.

УЛадЗіМіР МацКЕвіч, фіЛоСаф: 

“гэтым ЛюдзЯм трэбА сФАрмуЛЯВАць  
нЕштА пАзітыўнАЕ”.

— Нешта кшталту гэтага адбывалася і ў 2001 годзе, калі былі 
дэманстрацыі пасля выбараў. У 2006 годзе мела месца хваля 
флэш-мобаў. Іх таксама праводзілі маладыя людзі, не звязаныя з 
тытульнай апазіцыяй.

І зараз адбываецца тое ж самае. Прайшоў шок пасля мінула-
годняга снежня. Моладзь, якая не задаволена палітыкай Лука-
шэнкі і не мае схільнасці добра ставіцца да тытульнай апазіцыі, 
бярэ кіраванне працэсам супраціву ў свае рукі. Але ж, як хваля 
флэш-мобаў у 2006 годзе, так і акцыі маўклівага стаяння з апла-
дысментамі не маюць мэты, пазітыўнага выхаду з цяперашняй 
сітуацыі. Ну пахлопалі, і што? Сабралі на наступны раз яшчэ 
больш людзей. Далей?

Зараз гэта немагчыма разглядаць негатыўна. Ёсць людзі, якія 
маюць грамадзянскую пазіцыю, здольныя да самаарганізацыі. 
Гэта ўсё вельмі добра, але ж гэта толькі дыягназ, які сведчыць 
пра наяўнасць пратэстных настрояў і патэнцыялу ў грамадстве. 
Зараз гэтым людзям трэба сфармуляваць нешта пазітыўнае. Ім 
неабходна даць нейкую ясную прывабную карціну: а што далей, 
і да чаго мы прыйдзем, калі будзем працягваць гэтыя акцыі суп-
раціву? Калі такога тэзісу зараз не будзе, то хваля спадзе сама 
па сабе.

вЕРаНіКа РаЗУМЕНКа, пРадпРыМаЛьНіца (ГоМЕЛь): 

“нАрэшцЕ бЕЛАрусы рэгіёнАў Аб’ЯднАЛісЯ  
сА стАЛіцАй. ВАкоЛ мАўчАннЯ”.

— Мне больш за ўсё падабаецца тое, што нейкія незаанга-
жаваныя ў палітычных справах людзі былі ўцягнуты ў актыў-
ную пазіцыю і выходзяць на плошчы. Яны абсалютна не пе-
расякаюцца з прафесійнымі барацьбітамі. Добра, што іх кола 
павялічылася. На маю думку, яны ўжо прайшлі курс маладога 
байца, атрымалі аплявухі ў аўтазаках, падзяліліся сваімі ўра-
жаннямі з сябрамі. Гэта зусім іншае кола. А тое, што яны ваюю-
ць не за адраджэнне, дык гэта добра, бо тая тэма ўжо пеража-
ваная. Ну, напрыклад, што ў Гомелі можна было чакаць на ніве 

адражэння? Яны і слова такога не ведаюць! Падняць мільёны 
на адраджэнне немагчыма. А так людзі сталі неабыякавыя, 
іх нешта аб’яднала. Гэта людзі, якія нікуды не хадзілі ў снеж-
ні. Ім проста трэба было вакол нечага аб’яднацца, і беларусы 
аб’ядналіся вакол маўчання.

ваЛЯНціН аКУдовіч, фіЛоСаф: 

“гэтА дзЕЯ, сугучнАЯ нАшАму чАсу”.
— Я стаўлюся вельмі станоўча да гэтага. Перадусім не палі-

тычна, а эстэтычна. Бо як постмадэрніст я бачу тоеснасць гэтай 
дзеі постмадэрноваму часу. Ідэі, лозунгі, канцэпты належаць 
часу мінуламу, як бы мне не шкада было б некаторых ідэй. Так-
сама мяне цешыць тое, што гэты супраціў паходзіць з крыніц, 
адметных ад тых, якія, як паказвае час, знасіліся. І тое, што адбы-
ваецца, мне падаецца вельмі станоўчым. Да таго ж мне бачыцца 
станоўчым тое, што дзея негвалтоўная. Я ніколі не быў прых-
ільнікам гвалтоўнага супраціву, хоць часам улады так дапякалі, 
што сам гатовы быў схапіць “камень пралетарыяту”. Але гэта 
былі эмоцыі. Па сённяшнім часе, і асабліва ў сітуацыі Беларусі, 
найбольш слушным мне бачыцца негвалтоўны супраціў. Можна 
шукаць і знаходзіць многія станоўчыя моманты ў гэтых акцыях. 
Мне здаецца, людзі, якія планавалі ўсё гэта, не думалі аб тым, 
як выразна выглядае плясканне ў ладкі. Хапалі бы ўсё роўна — 
хоць сядзі, хоць маўчы. Але якраз плясканне навідавоку цябе 
выяўляе. Бо нават калі ты крычыш: “Жыве Беларусь!”, то гэта 
менш заўважна, чым плясканне ў ладкі. Ідэнтыфікаваць чалаве-
ка, які пляскае, значна прасцей. Яны не ўлічвалі, напэўна, што 
мірнасць акцыі для ўлад нічога не азначае. Падаўляць будуць 
масава, сістэмна і жорстка. 

ЗМіцЕР вайцЕШыК, СТУдЭНТ (віцЕБСК): 

“ВысноВы ВідАВочныЯ”.
— Я б не сказаў, што ўсе мае аднагодкі падтрымліваюць гэ-

тыя акцыі, што называецца, у поўным аб’ёме. У гэтым плане яны 
падзяліліся 50 на 50. Але пры гэтым хачу сказаць, што два тыдні 
назад супраць гэтых маўклівых акцыій пратэсту выступала пра-
цэнтаў 70 маіх аднагрупнікаў і аднагрупніц. Так што самі рабіце 
высновы.

А. ЛукАшэнкА прА ўдзЕЛьнікАў Акцый прАтэсту: 
- Яны хочуць скарыстацца момантам. Яны выдатна ра-

зумеюць, што кожны дзень мы будзем з гэтага становіш-
ча, панікі, выходзіць. І мы выходзім. Пятая калона разу-
мее, што яшчэ тры месяцы - і людзі забудуць, што дзесьці 
цэны падняліся, іншыя праблемы паўсталі. І тады асновы 
тупаць і мычаць не будзе, таму яны спяшаюцца і лезуць 
напралом. У іх, ці бачыце, «чорныя» серады, там збіраец-
ца 500-600 чалавек і пачынаюць правакаваць, каб карцін-
ку даць і паказаць на Захадзе. 

 даСЛоўНа

што вы дУмаеце Пра  
«маўклІвыя» акцыІ ПратэстУ?

Пратэсты ў нас мяняюцца, а вось падыход да іх з боку  
ўладаў – не

І ніякіх кансультацый ад Сі-
корскага (міністра замежных 
спраў Польшчы, якая з 1 ліпеня 
старшынствуе ў ЕС. — В.А.) 
быццам бы яму не трэба. Ра-
зам з тым кіраўнік дзяржавы 
дадаў, што не ведае, аб якіх 
кансультацыях ідзе гаворка, 
але гатовы іх выслухаць і на-
ват заплаціць. “Няхай пры-
едуць і скажуць, а мы з зада-
вальненнем нават заплацім”, 
— сказаў ён.

Самае цікавае ў гэтай сіту-
ацыі тое, што зусім нядаўна 
Радаслаў Сікорскі паведаміў 
у сваім твітары пасля пры-
няцця рашэнняў пра санкцыі 
супраць кампаній, звязаных з 
Аляксандрам Лукашэнкам, на-
ступнае: «Мы ўхвалілі эмбарга 
на гандаль зброяй і замарозілі 
актывы фірм, якія фінансуюць 
Лукашэнку. Ён мусіць выбраць 
шлях: альбо да дэмакратыі, 
альбо ў Гаагу».

Нават недвухсэнсоўныя 
намёкі на міжнародны трыбу-
нал у Гаазе не перашкодзілі 
нязломнаму Аляксандру Лука-
шэнку, якога ніхто і ніколі “не 
нахіліць” (з яго тэрміналогіі. — 
В.А.), фактычна заявіць аб маг-
чымасці дыялога з Еўрапей-
скім Саюзам. Паўстае цалкам 
лагічнае пытанне — “чаму?”

пірАгі з чАрэшнЯй
Нагадаем, што пасля 19 

снежня мінулага года апошні 
неаднаразова заяўляў вуснамі 
сваіх афіцыйных прадстаўні-
коў аб магчымасці такога ды-
ялога з беларускімі ўладамі 
толькі пасля вызвалення ўсіх 
без выключэння палітычных 
вязняў з турмаў і калоній.

Вынікае, што беларускі 
прэзідэнт нарэшце пачуў гэты 
мэсідж? Але чаму ў такім вы-
падку ён не захацеў гэтага ра-
біць раней, калі эканамічная 
сітуацыя ў краіне пачала рэзка 
пагаршацца?

Кандыдат эканамічных на-
вук Сяргей Стрыгун лічыць, 
што наш лідар да канца вы-
чарпаў унутраныя рэзервы 
для стабілізацыі валютнага і 
спажывецкага рынку: “Калі ўсё 
гэта абазначыць адным сло-
вам, то нашым уладам рэаль-
на “прыспічыла” патрэба ў тэр-
міновых сур’ёзных крэдытных 
рэсурсах. Расія праз ЕўраЗЭС 
нам выдзеліла на гэты год 1 
мільярд долараў і сёлета крэ-
дытаў больш не абяцае. Можа 

купіць аператыўна, як заяўляе 
Уладзімір Пуцін, астатнія 50 
працэнтаў акцый “Белтрансга-
зу”, але без нейкіх дадатковых 
умоў. Кітай маўчыць, як вады ў 
рот набраўшы”

Сяргей Стрыгун перакана-
ны, што цяперашні візіт Міхаі-
ла Мясніковіча ў даволі багаты 
Азербайджан не будзе вель-
мі плённым: “Мы ўжо наеліся 
“таннай” венесуэльскай на-
фты. Не думаю, што азербайд-
жанская будзе танней за тую ж 
расійскую нафту. Што тычыц-
ца магчымага продажу нашых 
нафтаперапрацоўчых заводаў 
азербайджанцам, то і тут я не 
чабу нагоды для вялікага апты-
мізму. Наўрад ці афіцыйны Баку 
з-за нас бадзе псаваць адносіны 
з Масквой, якая лічыць гэтыя 
заводы амаль што сваімі.

Выходзіць, адзін спадзеў на 
фінансавую падтрымку Еўра-
саюза”.

Адзін крок дА…
Нагадаем, што Расія зацікаў-

лена ў набыцці самага смачна-
га кавалка беларускай маёмас-
ці — “Беларуськалію”, тых жа 
нафтаперапрацоўчых заводаў 
дый іншага. Але калі мы пойд-
зем на такі крок, то гэта будзе 
азначаць частковую ці нават 
поўную страту эканамічнай 
незалежнасці. А ад страты эка-
намічнай незалежнасці да палі-
тычнай адзін крок…

Калі прааналізаваць спічы і 
заявы высокіх расійскіх служ-
бовых асоб, то можна зрабіць 
толькі адну выснову: Расійская 
Федэрацыя асабліва і не ха-
вае сваіх намераў праглынуць 
нашу краіну або цалкам, або 
ўсе шэсць абласцей па чарзе. 

Дый як гэта ні парадак-
сальна, апошнім часам пра 
захаванне беларускімі ўлада-
мі дэмакратычных норм усё 
часцей гавораць адказныя чы-
ноўнікі расійскага міністэрс-
тва замежных спраў ва ўнісон 
сваім еўрапейскім і амерыкан-
скім калегам. 

Вось такія атрымліваюцца 
пірагі з чарэшняй. 

“згодна плануемых 
новых расцэнак сям’я 
з чатырох чалавек за 

сваю трохпакаёўку ў 68,7 
квадратных метраў павінна 

будзе  плаціць зімой  
217 000  беларускіх рублёў і 

136 тысяч – летам”.  

і гэтА нЕ АпошніЯ  
пАдАрАжАнні

Аб тым, што рэальна 
прыспічыла, сведчаць чарго-
выя вельмі непапулярныя ра-
шэнні нашага ўраду. 

Віцэ-прэм'ер Беларусі Сяр-
гей Румас на днях заявіў, што 
ўзровень пакрыцця насель-
ніцтвам выдаткаў на паслугі 
жыллёва-камунальнай гас-
падаркі да канца гэтага года 
вырасце с 22% да 30%. Калі 
перакласці гэтую заяву на зра-
зумелую мову, то выходзіць, 
што аплата за камунальныя 
паслугі павінна вырасці не 
менш як на 36 працэнтаў.  

Калі, напрыклад, сям’я з ча-
тырох чалавек плаціла зімой 
за сваю трохпакаёўку ў 68,7 
квадратных метраў прыбліз-
на 160 тысяч рублёў, а летам 

плаціць каля 100 000, то згод-
на плануемых новых расцэнак 
павінна будзе  плаціць 217 000 
і 136 тысяч беларускіх рублёў 
адпаведна. 

Між іншым, афіцыйная Фе-
дэрацыя прафсаюзаў Беларусі 
(ФПБ) падчас свайго нядаўня-
га пленума прапанавала “не 
ініцыіраваць перагляд тары-
фаў на жыллёва-камунальныя 
паслугі, паслугі гарадскога 
транспарту, прыгарадныя 
перавозкі пасажыраў”. 

Дый сам кіраўнік дзяржавы 
шматразова сцвярджаў, што 
кватэрная плата не павінна да-
ражэць у год больш чым на 5 
долараў…

Але гэта яшчэ не ўсё. Той жа 
Румас папярэдзіў: “…Нязначна 
падвысіцца цана на 95-ы бен-
зін. Потым, магчыма, будуць 
падвышацца цэны на іншыя 
віды паліва, але гэта ўсё будзе 
адбывацца пад кантролем ура-
ду і не перавысіць параметры, 
якія вызначыў прэзідэнт».

Як не перавышаюцца ў нас 
вызначаныя прэзідэнтам пара-
метры, мы ўсе добра ведаем.

прыйшоў чАс  
зАдумАццА і прА  
рэйтынг

Палітолаг Наталля Сухавей 
лічыць, што на фоне сур’ёзных 
эканамічных катаклізмаў улада 
ўсур’ёз пачала думаць пра свою 
папулярнасць: “Нядаўняе сацы-
ялагічнае даследванне НІСЭПД 
паказала, што рэйтынг Аляк-
сандра Лукашэнкі знізіўся да 30 
працэнтаў. І гэтая тэндэнцыя 
пакуль мае шансы толькі ўзмац-
няцца. Наўрад ці ў краіне знойд-
зецца чалавек, які лічыць,  што 
падаражанні на тавары і паслугі 
скончыліся. Абсалютна невядо-
ма, калі, нарэшце, разбярэмся з 
валютнай ліхаманкай. Выбар-
шчыкі перастаюць верыць чар-
говым абяцанкам-цацанкам. 
Растуць і пратэстныя настроі 
ў грамадстве. Таму ўлагоджван-
не адносін з Еўрапейскім Саюзам 
становіцца проста стратэгіч-
на важным”.

Праўда, неабходна напом-
ніць, што мы не раз і не два 
наладжвалі гэтыя стасункі. 
Цяпер жа ўвогуле прыходзіц-
ца пачынаць амаль з нуля. Да 
таго ж і Еўропа зараз настро-
еная куды больш рашуча ў 
адносінах да беларускіх улад. 

Ці здолеюць тыя на гэты 
раз скарыстаць свой шанец, 
пакажуць бліжэйшыя месяцы.

віКТаР аЛЯШКЕвіч

ПрысПІЧылаЗаканчэнне. 
Пачатак  на  стар. 1

Як цэны не завінчвай, усё роўна прыйдзецца іх адкручваць

прэм’ер-міністр міхаіл 
мясніковіч паабяцаў, што 
неўзабаве сітуацыя на 
валютным рынку стабілізу-
ецца. Як? ізноў?
ужо пАд сотню…

Колькасць няспраўджаных 
заяў высокапастаўленага чы-
навенства наконт сітуацыі з 
валютай сягае ўжо пад сотню. 
Адкрыў лік асабіста кіраўнік 
Беларусі.

— Ніякай дэвальвацыі мы не 
плануем, — заявіў Аляксандр 
Лукашэнка 12 лістапада 2010 
года на сустрэчы з жыхарамі Ба-
рысава. — Хто ўзняў гэтае пы-
танне? Яго ўзнялі шарлатаны, 
для якіх чым горш краіне, тым 
лепш. Таму ні пра якую дэваль-
вацыю гаворкі быць не можа.

Хутка высветлілася, што 
менавіта “шарлатаны” (неза-
лежныя эксперты, недзяржаў-
ныя СМІ і г.д.) мелі рацыю. Кім 
пасля гэтага лічыць першую 
асобу краіны?

Аднак да афіцыйнага абвяш-
чэння дэвальвацыі беларускія 
ўлады яшчэ паўпіраліся, ро-
бячы вясёлую міну пры дрэн-
най гульні. 22 сакавіка 2011 
года, калі ў абменніках ужо 
немагчыма было свабодна на-
быць долары і еўра, тагачасны 
старшыня Нацыянальнага бан-
ка Пётр Пракаповіч сцвярджаў:

— У абменных пунктах ва-
люта ёсць і будзе.

Яшчэ праз пару тыдняў 
архітэктары “беларускага 
эканамічнага цуду” прызналі 
наяўнасць праблемы і заявілі, 
што “азірнуцца не паспееце, 
як гэтыя дробныя недахопы 
будуць выпраўлены”.

— Сёння-заўтра-пасля-
заўтра выправім сітуацыю па 

валюце, — заспакойваў на-
сельніцтва Лукашэнка 16 кра-
савіка.

Мінула сёння, заўтра, пас-
лязаўтра, тыдзень, потым 
другі, трэці... Праблема ўпарта 
не жадала знікаць.

— Праз месяц-два мы за-
будзем усе валютныя нелады, 
— трохі панізіў градус апты-
мізму Лукашэнка 12 траўня.

Потым пачаліся развагі пра 
тое, што насельніцтва можа 
абысціся і без долараў з еўра 
— маўляў, у нашай краіне ўсё 
прадаецца за беларускія рублі. 

усё цудоўнА, чАроўнАЯ 
мАркізА!

Перспектывы выглядалі 
зусім сумна, пакуль раптам 
6 ліпеня старшыня Савета 
Міністраў Міхаіл Мясніковіч 
не знайшоў нагоду падбад-
зёрыць суайчыннікаў.

— У траўні мы спрацавалі 

ўпершыню за многія гады са 
станоўчым знешнегандлёвым 
сальда ў $120 мільёнаў па ўсіх 
відах дзейнасці — па таварах і 
паслугах, — абвясціў прэм’ер-
міністр. — І гэта сведчыць аб 
тым, што, магчыма, у бліжэйшы 
час мы стабілізуем сітуацыю на 
валютным рынку краіны.

“у любым разе звяртаць 
увагу на тое, што кажуць 

чыноўнікі, не варта. 
праца ў іх такая — 

спяваць: “Всё хорошо, 
прекрасная маркиза!”

Занадта смелая выснова, 
бо травеньскі вынік дасяг-
нуты праз тое, што валюту ў 
Беларусі маглі набыць адзін-
кі. Адпаведна імпарт істотна 
паменшаў, што і дазволіла пе-

ратварыць адмоўнае знешне-
гандлёвае сальда ў станоўчае.

Але існуе шэраг момантаў, 
якія робяць сумніўнай абяца-
ную стабілізацыю (прынамсі, 
на сённяшнім узроўні). Пера-
дусім, існуе сур’ёзная розніца 
паміж афіцыйным і рэальным 
курсамі валют. Нацыянальны 
банк 7 ліпеня лічыў, што $1 
каштуе Br4957, але на чорным 
наяўным рынку за долар за-
раз даюць 6100—6200 бела-
рускіх рублёў; на безнаяўным 
— яшчэ больш: каля 7 тысяч. 
Відавочна, што калі вяртацца 
да адзінага валютнага курса, 
то ён будзе досыць далёкім ад 
сённяшніх 5 тысяч за $1.

Да таго ж існуе гіганцкі ад-
кладзены попыт, які праявіцца, 
як толькі валюта зноў з’явіцца 
ў свабодным продажы. Праз 
гэта ёсць верагоднасць яшчэ 
аднаго абвалу рубля. Каб 
пазбегнуць такога сумнага 
сцэнарыя, трэба ісці на карды-
нальныя рэформы. Аднак Лу-
кашэнка сцвярджае, што будзе 
трымацца ранейшага курсу, 
які нібыта засведчыў сваю пас-
пяховасць. Што ж, калі лічыць 
поспехам рэкордную ў свеце 
дэвальвацыю (за апошнія 20 
год), то з кіраўніком Беларусі 
можна пагадзіцца...

У любым разе звяртаць 
увагу на тое, што кажуць чы-
ноўнікі, не варта. Праца ў іх 
такая — спяваць: “Всё хоро-
шо, прекрасная маркиза!” Але 
з рэчаіснасцю заявы нашых 
кіраўнікоў маюць мала агуль-
нага, у чым можна было пера-
канацца ўжо не аднойчы.

ваЛЯНціН Сыч

“шарлатанская” Праўда

рынак новага жылля 
прыціх у чаканні адзінага 
курса. 

У дзяржаўным прадпры-
емстве "Мінскбуд" прапа-
ноў на заключэнне дамоў 
няма. Аб тым, якая сітуацыя 
склалася ў камерцыйных за-
будоўшчыкаў, “Еўрарадыё” 
запыталася ў генеральнага 
дырэктара цэнтра гандлю не-
рухомасцю "Пакадан" Паўла 
Кузняцова.

"Частка забудоўшчыкаў 
працягвае заключаць дамовы 

з крыху змененымі рублёвымі 
коштамі, некаторыя яшчэ не 
пачалі заключаць дамовы — 
чакаюць, што неяк усталюец-
ца курс, кошты ў падрадных 
арганізацый. Калі будзе нейкі 
адзіны курс, то яны пачнуць 
заключаць дамовы. Былі і тыя, 
хто паставіў загадзя завыша-
ны курс — 8—10 тысяч, але 
ім давялося адзываць свае 
дэкларацыі, таму што па такім 
курсе людзі не былі гатовы 
купляць кватэры".

Праблемы з фінансаваннем 
будаўніцтва могуць пачаць 
узнікаць, распавёў “Еўрара-

дыё” Мікалай Прасталупаў, 
дырэктар агенцтва нерухо-
масці "БелЦТН".

"Пачнуць узнікаць прабле-
мы з фінансаваннем будаўніц-
тва. У якіх аб'ёмах, цяжка ска-
заць. Многія забудоўшчыкі 
пазаключалі дамовы, і многія 
грамадзяне аплацілі па 100 
працэнтаў будаўніцтва дамоў, 
якія будуць узводзіцца ў верас-
ні — лістападзе. Тыя праекты, 
якія ўжо рэалізаваны на стадыі 
некалькіх паверхаў, думаю, 
будуць завершаны да канца. А 
што тычыцца новых праектаў, 
то, хутчэй за ўсё, у забудоўш-

чыкаў будуць праблемы".
На рынку старых кватэр 

кошты не змяніліся, затое по-
пыт знізіўся ў разы, распавялі 
“Еўрарадыё” ў агенцтве неру-
хомасці "m2".

"Калі ёсць прадавец, які 
хоча прадаць кватэру, умоўна, 
за 10 мільёнаў, то пераламіць 
яго свядомасць, каб ён прадаў 
яе за 5, не ўяўляецца магчы-
мым. Нейкіх зрухаў у коштах 
не адзначаецца на дадзены 
момант".

Затое адзначаецца вялікае 
жаданне расіян набыць неру-
хомасць у Мінску патанней, 
але такой халявы пакуль яшчэ 
таксама няма.

ЕўРаРадыё

Жыллёвае “Паляванне” расІян

Ад адных абяцанняў долары ў абменніках не з’яўляюцца 

у апошні час з вуснаў 
прадстаўнікоў Федэрацыі 
прафсаюзаў беларусі 
было выказана нямала 
крытычных заўваг на ад-
рас цяперашняй улады. 

Што стаіць за такой ак-
тыўнасцю ФПБ? Наколькі збяд-
нелыя беларусы маюць патрэ-
бу ў прафсаюзнай падтрымцы?

Ва ўсім гэтым пры дапамо-
зе экспертаў спрабаваў раза-
брацца карэспандэнт "Тут і 
Цяпер».

зА мЯжой бЕднАсці
Рэферэнт старшыні Бела-

рускага незалежнага праф-
саюза Аляксандр Доўнар 
перакананы: чыноўнікі пры-
маюць меры не для таго, каб 
выключыць галечу і беднасць 
у грамадстве, а для таго, каб 
не даць людзям памерці.

— Вы самі паглядзіце: тыя 

людзі, што знаходзяцца на так 
званых сацыяльных пайках, — 
пенсіянеры, студэнты, тыя, хто 
працуе на прадпрыемствах, 
якія нельга назваць флагмана-
мі, — яны за мяжой беднасці! 
— Кажа Доўнар. — Людзі не 
жывуць, а выжываюць. І калі 
да крызісу яны атрымлівалі 
500 тысяч, то цяпер гэта ўся-
го толькі сто долараў, і тое па 
афіцыйным курсе. Ну як мож-
на нармальна пражыць на гэ-
тыя грошы?!

і нА пытАнні Фпб 
чыноўнікі рАзВодзЯць 
рукАмі

Дарэчы, аб тым, як выжыць 
за зарплату 400 тысяч, запы-
талася нядаўна ў намесніка 
старшыні канцэрна «Белбія-
фарм» Сяргея Лазарэнкава і 
актывіст ФПБ, старшыня праф-
кама ААТ "Нясвіжскі завод ме-
дыцынскіх прэпаратаў» Ніна 
Гуранок.

«Што я павінна адказваць 
сваім сябрам прафсаюза, ра-
бочым, якія атрымліваюць па 
400 тысяч рублёў? — прывод-
зіць словы прафсаюзнага лі-
дара сайт ФПБ. — ... Раней усе 
дэлегацыі ездзілі на наш завод, 
нас паказвалі па тэлевізары. 
А цяпер? Са жніўня 2010 года 
мы перыядычна знаходзімся ў 
прастоі. Калі будуць прыняты 
канкрэтныя меры?».

Чыноўнік у адказ толькі 
развёў рукамі: маўляў, кан-
цэрн “Белбіяфарм” падрых-
таваў зварот у Саўмін аб 
выдзяленні фінансавай дапа-

могі, адпрацоўваецца вары-
янт прыцягнення інвестара з 
Румыніі, які гатовы купіць аж 
да 100% акцый прадпрыемс-
тва. Але, ясная справа, гэта ўсё 
будзе не заўтра. 

пАпуЛізм і Яшчэ рАз 
пАпуЛізм

Старшыня БКДП Аляк-
сандр Ярашук называе пра-
пановы ФПБ «папулісцкімі». І 
пры гэтым падкрэслівае: ФПБ 
для прэзідэнта сёння даражэ-
йшая за любога міністра.

— Тое, што прапаноўвае 
Федэрацыя прафсаюзаў, 
інакш, як папулізмамам, на-
зваць нельга, — кажа Ярашук. 
— Такія патрабаванні можна 
вылучаць кожнаму. Пры гэ-
тым зусім не трэба турбаваць 
сябе якім-небудзь аналізам 
цяперашняй сацыяльна-эка-
намічнай палітыкі. Прасцей за 
ўсё сказаць: вярніце ўзровень 
даходаў на той , які быў да 
крызісу. 

ФПБ прапаноўвае не павы-
шаць цэны на паслугі ЖКГ. Ну 
добра, а на чым заснаваны гэ-
тыя разлікі? ФПБ лічыць, што 
прычына крызісу — дзеянні 
нейкіх безыменных чыноўні-
каў, якія займаюцца шкод-

ніцтвам (так было сказана на 
пасяджэнні Нацыянальнага 
савета па працоўных і сацы-
яльных пытаннях месяц назад).

Па нашых высновах, га-
ворка ідзе пра куды больш 
сур'ёзныя рэчы — пра памыл-
ковасць і тупіковасць таго эка-
намічнага курсу, які праводзіў-
ся ўсе апошнія гады. 

нА ВуЛіцы нАрод нЕ 
пАкЛічуць

Аляксандр Ярашук не ве-
рыць, што афіцыйныя праф-
саюзы могуць вывесці людзей 
на вуліцу. 

«Нават думкі такой не да-
пускаю, — кажа ён. — Я доб-
ра ведаю характар адносін 
вярхоў ФПБ з уладай. Яны 
выразна размяжоўваюць па-
няцці “ўрад” і “прэзідэнт”. У іх 
бясхібны, ідэальны прэзідэнт і 
безадказны ўрад. Іх задача — 
абяліць уладу.

МаРыНа МіТ

Старшыня Федэрацыі прафсаюзаў Беларусі Леанід Козік на 
Пленуне Савета ФПБ заявіў, што прыбыткі грамадзян да канца 
2011 года павінны быць даведзены да сярэдняга ўзроўню да-
ходаў 2010 года.

ФПБ прапаноўвае разгледзець пытанне аб недапушчаль-
насці росту коштаў на адукацыйныя паслугі, на паслугі транс-
парту, жыллёва-камунальныя паслугі, на асноўныя спажывец-
кія тавары. 

 З РаШЭННЯў іі пЛЕНУМа фпБ 

цІ абаронІць ФПб Інтарэсы 
Збяднелых беларУсаў Палітолаг Ігар Маслоўскі 

перакананы, што сапраўд-
ныя сюрпрызы з ФПБ яшчэ 
не пачаліся: “Безумоўна, у 
гэтай арганізацыі выдатна 
разумеюць, што прапано-
вы, прынятыя на II Пленуме 
Савета ФПБ, маюць шмат 
шансаў быць выкананымі 
па зразумелых аб’ектыўных 
прычынах. Аднак трэба ж 
захаваць твар абаронцаў на-
родных інтарэсаў. Вось таму 
і робяцца прыемныя вуху 
мільёнаў заявы. Але вось 
якія заявы будуць рабіцца 
кіраўніцтвам федэрацыі, калі 
сітуацыя пагоршыцца яшчэ 
больш? 

Мяркую, што частка афі-
цыйных прафсаюзаў не са-
мага высокага звяна, цвяро-
за ацэньваючы цяперашнія 
рэаліі і тое, да чаго ўсё гэта 
можа прывесці, можа аказац-
ца на справе абаронцай гэ-
тых самых народных інтарэ-
саў. З усімі наступствамі…

 МЕРКаваННЕ ЭКСпЕРТа

зАстАЛосЯ дАчАкАццА 
ВосЕні

Уладзімір Ганчарык, 
экс-старшыня ФПБ, адзі-
ны кандыдат ад апазіцыі 
на прэзідэнцкіх выбарах у 
Беларусі ў 2001 годзе:

— Калі вы звярнулі ўвагу, 
то нічога новага кіраўніц-
тва ФПБ не прапаноўвае. Я 
глядзеў матэрыялы пленума 
— ёсць асобныя выказванні 
кіраўнікоў галіновых праф-
саюзаў, кіраўнікоў пярвічак, 
якія на самай справе закла-
почаны сітуацыяй. Бо толькі 
палова прадпрыемстваў, на-
ват па даных ФПБ, здолела 
дабавіць за гэты час 5—15 
працэнтаў заработнай пла-
ты. Дзе-нідзе ўвогуле пачалі-
ся запазычанасці па заробку. 
І вось тут я не бачу актыўных 
дзеянняў афіцыйных праф-
саюзаў, якія маглі б паказаць 
сваю сілу.

Насельніцтва пакуль тры-
вае, але звычайна пік неза-
даволенасці праяўляецца 
восенню, калі дзеці ў школу 
ідуць, калі камуналка падс-
коквае. 

 поГЛЯд ЗБоКУ

І цяпер працоўныя хочуць ведаць, як размяркоўваецца  
нацыянальны даход



6 7.07.11-13.07.11 г. www.svAbodAby.net
Спорт

на мінулым тыдні 
22-гадовая беларуская 
тэнісістка Вікторыя 
Азаранка дасягнула 
найвялікшага поспеху 
ў кар’еры на турнірах 
“Вялікага шлема”. на 
кортах легендарна-
га уімблдона наша 
суайчынніца спынілася 
ў кроку ад запаветнага 
фіналу. “тут і цяпер” 
падсумоўвае дасягнен-
ні тэнісісткі. 

узЛёт
На неафіцыйным чэмпіянаце свету на 

травяным пакрыцці ва Уімблдоне, які за-
вяршыўся ў мінулы ўік-энд, Азаранка да-
сягнула найвялікшага поспеху ў кар’еры 
на турнірах “Вялікага шлема”. Пераадо-
леўшы тры першыя раўнды і чвэрцьфінал, 
беларуская тэнісістка (5 месца ў рэйтын-
гу) трапіла ў чацвёрку наймацнейшых. У 
паўфінальным супрацьстаянні побач з 
узыходзячай чэшскай зоркай Петрай Кві-
тавай (8) беларуска выглядала не вельмі 
пераканаўча і саступіла ў трох сэтах — 1:6, 
6:3, 2:6. Квітава, якой Азаранка літаральна 
два месяцы назад саступіла ў фінале турні-
ру ў Мадрыдзе, урэшце заваявала першы 
ў кар’еры тытул “Вялікага шлема”.

Поспех беларускі тым больш прыкмет-
ны, што сёлета ёй давялося прайсці 
выпрабаванне шэрагам траўм. Праз 
пашкоджанні Віка сыходзіла з турнірнай 
барацьбы, прынамсі, тройчы: у Індыян-
Уэлсе, Штутгарце ды Рыме. 

пАчАтАк 
Віка пачала займацца спортам у 7 год 

на кортах Рэспубліканскага цэнтра алім-
пійскай падрыхтоўкі па тэнісе. Першы 
трэнер, Валянціна Ржаных, не адразу раз-
гледзела ў дзяўчынцы будучую зорку. 

"Тэніс — такі від спорту, што спа-
чатку рэдка калі ўдаецца вызначыць, 
атрымаецца ў дзіцяці альбо не. Але крыху 
пазней я пабачыла, што ў дзяўчынкі доб-
рыя перспектывы. Праўда, я і падумаць не 
магла, што яна пойдзе так далёка. Віка 
была маёй улюбёнай вучаніцай: працаві-
тая, разумная, з характарам. Канечне, не 
без праблем. Аднак, як бы цяжка ні было, 
Віка ніколі не казала, што ёй цяжка і што 

яна хоча кінуць трэніроўкі”, — распавяла 
Валянціна Ягораўна карэспандэнту “Тут і 
цяпер”.

У 12 гадоў таленавітае дзяўчо падпіса-
ла першы кантракт з вытворцам спарто-
вага інвентару “Head”. У 13 яе тагачасны 
трэнер Вячаслаў Конікаў з'ехаў у Штаты, 
і Азаранка разам з іншымі таленавітымі 
тэнісісткамі ўзяў пад апеку найбуйнейшы 
ў Беларусі імпарцёр зброі “Белтэхэкс-
парт”. У створаным пры фірме клубе яна 
трэніравалася ў галоўнага трэнера юніёр-
скай зборнай Беларусі Надзеі Драздовай. 
Дзякуючы шчодраму спонсару 15-гадо-
вая Віка змагла ўладкавацца ў акадэмію 
тэніса ў іспанскай Марбэлье, дзе трэніра-
валася ў настаўніка знакамітай Штэфі 
Граф Клаўса Хофсаса.

Маці Вікі даўно сябравала з жонкай вя-
домага варатара НХЛ Мікалая Хабібуліна, 
якая таксама родам з Мінска. Сямейная 
пара запрасіла таленавітую тэнісістку да 
сябе ў Арызону, там яна жыла і трэнірава-
лася апошнія гады.

У 14 год Азаранка выйграла дзявочы 
чэмпіянат Еўропы, потым — юніёрскі Ад-
крыты чэмпіянат ЗША (2005), Аўстраліі 
(2005, у адзіночным і парным разрадах) 
і Францыі (2005, у парным разрадзе). У 
2007-м беларуска ўпершыню трапіла ў 
сотню найлепшых тэнісістак свету сярод 
дарослых, а яшчэ праз два гады выйграла 
свой першы тытул у турнірах ВТА.

у цэнтры скАндАЛАў
Аднак вобраз Вікі Азаранка асацыіру-

ецца не толькі з гульнёй на корце. 
У лістападзе 2010-га Аляксандр Лука-

шэнка ўзнагародзіў тэнісістку званнем за-

служанага майстра спорту пры тым, што 
яна не стала ані першай, ані трэцяй ракет-
кай свету, не выйграла турнір "Вялікага 
шлема". За што? За перамогу ў пасрэдным 
"Кубку Крамля", якая мела месца ў момант 
жорсткага палітычнага супрацьстаяння 
паміж Масквой і Мінскам.

“Яна не жадала выйграваць: назаўт-
ра пачынаўся турнір у Катары, а там 
тэмпература +35 — +38 градусаў. Я па-
тэлефанаваў ёй увечары і папрасіў вый-
граць. Гэта быў палітычны матч. Трэба 
было прадэманстраваць усёй Расіі, што 
Беларусь жывая”, — прызнаўся кіраўнік 
дзяржавы.

Прэзідэнт накіраваў спартоўцы вінша-
вальную тэлеграму, а пасля дабрачынна-
га матчу ўручыў ёй сярод іншых падарун-
каў і сваю хакейную клюшку.

19 лістапада 2010 года, роўна за месяц 
да прэзідэнцкіх выбараў, Азаранка згуля-
ла ў Мінску дабрачынны матч з першай 
ракеткай свету датчанкай Каралін Ваз-
няцкі. Шоу ўяўляла сабой непрыхаваны 
перадвыбарны піяр Лукашэнкі, які вый-
шаў на корт у той час, як іншым кандыда-
там у прэзідэнты ўручалі пасведчанні аб 
рэгістрацыі ў ЦВК. 

Азаранка славіцца яшчэ і тым, што 
зусім не ўспрымае крытыку. З гэтай 
прычыны яна не дае інтэрв’ю айчын-
ным СМІ цягам некалькіх апошніх год. 
Прычым улюбёная спартоўка прэзідэнта 
не робіць выключэнняў ані для “чэсных”, 
ані для “нячэсных” журналістаў. Гэтак, 
падчас сёлетняга каманднага двубою 
зборнай Беларусі з эстонкамі ў Мінс-
ку яна “апусціла” на прэс-канферэнцыі 
карэспандэнта “Советской Белоруссии”, 
а потым адмовілася даваць каментар ка-
налу “АНТ”, хоць гэта было прадугледжа-
на згодна з рэгламентам спаборніцтваў.

Не аднойчы падчас адказных паядын-
каў беларуска дазваляла сабе на публіцы 
грубую лаянку, якая з дапамогай тэлека-
мер разляталася па ўсім рускамоўным 
свеце. Ну, а колькасць паламаных на кор-
це ракетак ужо вылічваецца дзясяткамі.

аЛЕСь ЖЛоБіНСКі

2011 год стаў пікавым у кар’еры Вік-
торыі Азаранка. У красавіку яна выйгра-
ла топавы турнір у Маямі (ЗША) з пры-
завым фондам 4,5 млн долараў, дзе ў 
фінале перамагла расіянку беларускага 
паходжання Марыю Шарапаву. Адразу 
пасля гэтага беларуска апярэдзіла ўсіх 
на адносна невялікіх спаборніцтвах у іс-
панскай Марбэльі (прызавы фонд — 220 
тысяч долараў). У траўні Азаранка дайш-
ла да фіналу буйнога турніру ў Мадрыд-
зе. Апроч таго, беларуска прабілася ў 
1/8 фіналу адкрытага чэмпіянату Аўс-
траліі і ў чвэрцьфінал “Ралан Гарос”. Як 
вынік, у рэйтынгу Жаночай тэніснай 
асацыяцыі (ВТА) Азаранка дасягнула 
найлепшага паказчыку ў кар’еры — 4 
месца. “Прэміяльныя” тэнісісткі, на чыім 
рахунку ўжо 7 перамог у турнірах ВТА, 
перасягнулі 7,5 мільёна долараў.

 да вЕдаМа

амерыканскІя ГоркІ 
вІкІ аЗаранка

 З жыцця рэгіёнаў

На выходныя ездзіў у Вор-
шу. Разглядаючы расклад руху 
цягнікоў, заўважыў памылкі: 
начыста адсутнічаюць літары 
«Ў» і «Ё» ва ўсіх словах. Дык 
ужо б пісалі і «И» замест «І». 
Якая там ужо розніца.

Ну і трэцяя: «Безперасадач-
ныя». Пра аглушэнне звонкіх 
перад глухім зычным мабыць 
у пятым класе правіла вучаць.

А вакзал — гэта ж візітная 
картка горада і краіны.

Можна яшчэ завітаць у 
Курасоўшчыну ў Менску, дзе 
ёсць вуліцы Ландара і Ландэра 
адначасова.

чыТач “НаШай Нівы”, 
gmAil.com

як ставІмся да вІЗІтных картак краІны

днямі заходжу ў 
папулярную ў чэрыкаве 
краму. уздоўж прылаўка 
выстраілася немалая 
чарга, што цяпер, трэба 
сказаць, здараецца ўсё 
часцей. каб не марнаваць 
час, пытаюся ў прадаўца 
праз галовы людзей у 
чарзе:

— Малако ёсць у пакетах?
У адказ чую рэзкае: “Няма!”.
Не паспеў дайсці да дз-

вярэй, як з боку чаргі даляце-
ла рэпліка:

— У прэзідэнта пытайся, 
дзядзька, ці ёсць малако!

— А гэта няхай той пытаец-

ца, хто галасаваў за яго, — з 
усмешкай парырую я.

— А я таксама не галасава-
ла, — адгукнулася, відаць, тая 
кабета, якая і кінула мне ўзда-
гон сваю здзеклівую рэпліку.

— Ды і я не галасавала, — 
падтрымала яе суседка па 
чарзе.

— А мы дык усёй сям’ёй га-
ласавалі за іншага кандыдата, 
— пачулася ад некага.

— І я не галасаваў за яго.
— І я.
— І мы таксама.
— А я ўвогуле не хадзіў на 

тыя выбары...
У чарзе, дзе яшчэ зусім ня-

даўна людзі стаялі спакойна 
(ці не савецкая генная памя-
ць вяртаецца?!), раптам са 
звычайнай і, як падалося спа-

чатку, напалову жартаўлівай 
рэплікі ўшчаўся ледзь ці не 
лямант, з якога, як часта бы-
вае на вёсцы, нярэдка пачына-
юцца хапанне адно аднаго за 
грудзі і штурханіна.

— Гэта ж трэба! — падаў я 
свой голас, пакуль да гэтага 
не дайшло. — Не здаецца вам 
тое дзіўным? Хто ж тады, да-
ражэнькія, выбраў нам гэтага 
прэзідэнта?!

У краме стала ціха. Адзін 
глядзеў моўчкі ў мой бок, 
другі — на суседа, трэці пачаў 
нешта шукаць у кішэні... І ўсё 
моўчкі, у цішыні.

Мне гэтая цішыня спада-
балася. Я выйшаў з крамы ў 
добрым настроі, хоць і без 
малака.

СЯМёН паНіЗоўцаў

Пра ПрэЗІдэнта І ГрэЧкУ 

паводле папярэдніх звестак, у сераду ў 
гродне затрымалі каля 40 чалавек.

Рэдакцыя газеты «Вечерний Гродно» звяр-
нулася ў прэс-службу УУС аблвыканкама, каб 
высветліць, што за асобы ў цывільным затрым-
лівалі людзей падчас учарашняй акцыі. Началь-
нік аддзела інфармацыі і грамадскіх сувязей 
Георгій Еўчар заявіў: “Пішыце пісьмовы запыт. 
Мы будзем высвятляць, што гэта за асобы ў цы-
вільным”.

Варта адзначыць, што на гродзенскіх фору-
мах з’явілася інфармацыя пра тое, што нібыта 
ўчора ў разгоне акцыі прымалі ўдзел немясцо-
выя міліцыянты.

Нагадаем, што 6 ліпеня ў Гродне на вулі-

цы Савецкай на супрацоўніцу газеты «Ве-
черний Гродно» Паліну Жураўлёву напалі 
невядомыя жанчыны. Па словах журналіст-
кі, яны схапілі яе і перадалі мужчынам у цы-
вільным. Тыя груба пацягнулі яе ў аўтобус. 
Па дарозе журналістку… выпусцілі з рук, і 
яна балюча ўдарылася спіной. Журналістку 
даставілі ў райаддзел, адкуль яе забрала 
«хуткая» (у міліцыі дзяўчыне стала кепс-
ка). Яна атрымала даведку ў медэксперта. 
У Паліны сіняк пад вокам, кровападцёкі на 
руках і спіне.

Паводле папярэдніх даных, 6 ліпеня ў Грод-
не затрымалі каля 40 чалавек, 30 з іх трапілі ў 
РАУС Кастрычніцкага раёна.

паводЛЕ «вЕчЕРНий ГРодНо» 

5 Чалавек 
ЗаГІнУлІ ў 

аўтааварыІ  
Пад Гомелем
такі трагічны вынік 
сутыкнення легкавіка 
і мАза, гружанага 
металаломам.

У дарожна-транспартным 
здарэнні, якое адбылося 7 
ліпеня апоўдні на аб'язной 
дарозе Гомеля, загінулі пяць 
маладых хлопцаў, паведамляе 
БелТА са спасылкай на ўпраў-
ленне ДАІ УУС Гомельскага аб-
лвыканкама.

Абставіны трагедыі зараз 
высвятляюцца. Паводле па-
пярэдняй інфармацыі, аўтама-
біль МАЗ, гружаны металало-
мам, у лабавую сутыкнуўся з 
легкавым аўтамабілем «Рэно», 
у якім знаходзіліся пяць ча-
лавек — маладыя людзі, як 
мяркуецца, ва ўзросце да 30 
гадоў. Усе яны загінулі.

На дадзены момант вы-
святляюцца асобы ахвяр ДТЗ. 
Вядома толькі, што легкавы 
аўтамабіль быў зарэгістрава-
ны ў Гомелі.

Як паведамляе партал 
Onliner.by са спасылкай на 
супрацоўнікаў МНС, сярод за-
гінуўшых была адна дзяўчына. 
Па словах відавочцаў, МАЗ 
абганяў гужавую павозку, вы-
ехаў на сустрэчную паласу і 
там пратараніў «Рэно».

БЕЛТа

ГродЗенская мІлІцыя не ведае

 «у працяг тэмы пра «милицыю» і «словянскій базар»

Заснавальнік ТАА “Тут і цяпер”
Галоўны рэдактор А. Уласаў (email: info@svabodaby.net)

адрас г. Мінск, вул. Касцюшкі, 18
падпісана ў друк 22:45 7.07.11

Тыраж 299 экзэмпляраў

8 10 370 672 829 35 
каб аформіць падпіску “тут і цяпер”  
трэба адправіць смс са сваім адрасам на гэты нумар

падпіска на газету “тут і цяпер” - бясПлатная

такое рашэнне агучыў 
у 14.30 5 ліпеня суддзя 
Ленінскага раённага суда 
гродна Віталь Ляцко.

чАму быў зАкрыты 
прАцэс

Гэта пакаранне за «пак-
лёп» на прэзідэнта (арт. 367 
КК РБ). Абвінавачанні ў «зня-
вазе прэзідэнта» (арт. 368 КК 
РБ) цалкам знялі па прычыне 
адсутнасці складу злачынс-
тва.

Журналіста вызвалілі ў зале 
суда, пакуль што пад падпіску 
аб нявыездзе.

На абвяшчэнне прысуду 
пусцілі 7 чалавек: акрамя 
маці і жонкі журналіста туды 
трапілі некалькі актывістаў 
непрызнанага ўладамі Саюза 
палякаў, а таксама намеснік 
старшыні БАЖ Андрэй Басту-
нец. (Як высветлілася, у зале 
ўжо сядзелі  паўтара дзясятка 
невядомых асоб, якіх, відавоч-
на, запусцілі ў будынак з «чор-
нага» ўвахода).

«Я лічу абсалютна права-
мерным скасаванне абвінава-
чання па артыкуле аб знявазе. 
У тых журналісцкіх матэры-
ялах, што былі нам даступ-
ны, немагчыма было знайсці 
нічога такога, што мела б 
дачыненне да знявагі, — пра-
каментаваў прысуд сп. Басту-
нец. — Што да “паклёпу”, дык 
я таксама не бачу складу зла-
чынства ў допісах Пачобута 
— там ёсць толькі крытыка. 
Думаю, судовы працэс быў за-
крыты таму, каб гэта не ста-
ла відавочна ўсім».

“Адтэрміноўка выканання 
прысуду на два гады азначае, 
што, калі асуджаны здзейс-
ніць за гэты час нейкае, нават 
правапарушэнне (нават ад-
міністратыўнае), то прысуд 
можа быць прыведзены ў сілу, 
— тлумачыць Андрэй Басту-
нец. — Калі ж два гады будзе 
ўсё спакойна, пакаранне ска-
суюць”.

Пачобут застаецца дома 
пад «падпіскай аб нявыездзе 
і добрых паводзінах», пакуль 
прысуд не набудзе законнай 
сілы. А гэта не здарыцца да 
таго часу, пакуль суд не разг-
ледзіць касацыйнага пратэсту 
журналіста. Апошні ўжо за-
явіў, што збіраецца абскардж-
ваць рашэнне суда.

зАхАВАць  
цВёрдАсць духу

«Мы ўсе вельмі радыя, што 
Андрэй пасля ўсіх сваіх выпра-
баванняў нарэшце вяртаец-
ца дамоў, — пракаментавала 
прысуд старшыня БАЖ Жан-
на Літвіна. — Мы ўдзячныя 
за праявы салідарнасці з 
боку міжнароднай супольнас-
ці — не толькі палітыкаў, 
але і калег-журналістаў, якія 
нястомна патрабавалі вы-
звалення Андрэя Пачобута. 
Яму самому я жадаю захава-
ць цвёрдасць духу і як мага 
хутчэй вярнуцца да сваёй 
прафесійнай дзейнасці, бо для 
ўсіх нас вельмі важны яго сва-
бодны мужны голас».

Між тым, падстаў для 
аптымізму ў беларускіх 
журналістаў па-ранейшаму 
няшмат, лічыць старшыня 
БАЖ. «Гэты прысуд нельга 
разглядаць па-за кантэк-
стам арыштаў іншых на-
шых калег у Гродне і па ўсёй 
краіне, — кажа Ж.Літвіна. — 
Нельга забыцца і на пагрозу 
закрыцця двух найбуйней-
шых недзяржаўных выданняў 
— “Народнай волі” і “Нашай 
Нівы”».

Еўразвяз асуджае прысуд 
беларускаму карэспандэнту 
польскай «Газэты выборчай» 
Андрэю Пачобуту, — пера-
даў БелаПАН са спасылкай на 
PAP. 

«Мы асуджаем палітычна 
матываваны прысуд карэс-
пандэнту «Газэты выбор-
чай», — цытуе агенцтва Маю 
Качыянчыч, прэс-сакратара 
вярхоўнага прадстаўніка ЕС 
па замежных справах і палі-
тыцы бяспекі Кэтрын Эш-
тан.

«Прысуд з’яўляецца чарго-
вым прыкладам пераследу, 
што пачаўся пасля выбараў 
у снежні 2010 года, — сказала 
Качыянчыч. — Мы заклікаем 
беларускія ўлады неадкладна 
спыніць пераслед незалежных 
СМІ».

«Пачобут не зможа больш 
працаваць без рызыкі пра-
весці некалькі гадоў у тур-
ме, калі рэжым палічыць 
патрэбным», — цытуе заяву 
міжнароднай арганізацыі 
«Рэпарцёры без межаў» Бе-
лаПАН. 

пРЭС-СЛУЖБа Га «БаЖ»  

ПаЧобУтУ  далІ  тры  Гады  З 
адтэрмІноўкай  на  два  Гады

“Рэпарцёры  без межаў”  асцерагаюцца  за лёс  Пачобута


